
Ti Department of Parks and Recreation ti City and County of Honolulu rebisarenna dagiti pagannurotan 

ken regulasion ti Honolulu Recreational Community Gardening Program. Adda draft dagiti baro a 

naisingasing a pagannurotan a naited kadagiti miembro ti hardin ken iti publiko. Adda iti baba ti 10 a 

kaaduan a saludsod iti intero a proseso iti pannakiraman ti komunidad maipapan kadagitoy a 

naisingasing a pagannurotan. 

 

1. Apay a narebisar dagiti pagannurotan? 

Naudi a narebisar ti pagannurotan ken regulasion ti pang-komunidad a hardin idi 1984. Adun ti nagbaliw 

iti programa iti dayta a tiempo, nga adda ibagbaga dagiti staff ken hardinero a nasken nga update iti 

pagannurotan. Kas resulta, ti naisingasing a pagannurotan panggepna a: 

 

• Pasayaaten ti kinatalged babaen: dagiti kalikaguman tapno malasin ti plot, awanan iti 

linong, limit ti kangato ti kayo & alad, limit ti kangato ti beddeng, awan cactus iti komon 

a lugar, awan delikado a mula iti asideg ti beddeng ti plot, di panangbaliw iti agpapada a 

pattern ti pagayusan, di mapalubosan ti dadduma nga estruktura, ken awan ti delikado 

a materiales (spike para iti billit, barbed wire, kdpy.). 

• Ad-adda a kinapatas ken nalaka a panangbaliktad kadagiti plot nga addaan: 

kaykayo/nasanga a mulmula iti paso, awan ti panagtawid iti plot, bantayan ti empleado ti 

Siudad ti proseso ti panangyaplikar, nalawlawag a listaan dagiti panagsalungasing, detalyado 

a proseso ti panangwaswas & panagapelar, ken dagiti kalikaguman para iti baro a hardinero 

a mangrugi nga agaramid iti plot iti uneg ti 14 nga aldaw. 

• Kissayan ti trabaho dagiti boluntario babaen ti: Panangmonitor iti listaan ti panaguray ti 

Siudad proseso ti panangyaplikar, tinawen a na-update nga impormasion a maited iti plot 

officer para iti kada hardinero, panangikeddeng dagiti hardinero ti komunidad no ania ti 

kalikaguman iti miting & panagdalus iti uneg ti dadduma a kondision, ken panangpa-

moderno kadagiti sistema babaen ti panangipalubos nga agusar iti email, virtual a miting, 

digital a panagbayad, kdpy. 

• Panangitandudo iti ar-aramid a makatulong iti ekolohia, pakairamanan ti: awan 

herbicide/pesticide/fungicide wenno panangbaliw iti daga nga awan ti aprobasion, panagin-

inut iti danum, pananginget kadagiti agdadael a kalse ti mula, ken panangiparit iti dadduma 

a materiales iti plot, kas iti Styrofoam. 

• Napasayaat a kinalawag & napudno a proseso & prosidiur nga addaan: nalawag a proseso 

ti multa iti panangsalungasing iti pagannurotan, babayadan iti espesipiko nga iskediul, akem 

ken responsabilidad dagiti hardinero/garden officer/temporario a tumultulong, ken 

detalyado a prosidiur dagiti miting, eleksion, ken no kasano a maipakaammo ti 

impormasion. 



2. Apay a ti panangproseso iti aplikasion manipud iti indibidual a komunidad ket nayakar iti Siudad? 

Adda sumagmamano a rason no apay nga isingasingmi a ti panangproseso iti aplikasion ket mayakar iti 

Siudad. Umuna, imbaga dagiti garden officer a dakkel ti trabaho ti Applications Officer, nangruna iti 

daddadakkel a hardin ken dagiti hardin a nangato ti posibilidadna a mayakar. Iti baro a pagannurotan, 

isingasingmi a ti Applications Officer ti agbalin a “Plot Officer” nga ad-adda a nakapokus iti imbentario 

dagiti plot, panangpabaro iti impormasion a pakakontakan, ken panangyam-ammo iti programa kadagiti 

baro a hardinero. Ti met Siudad ti mangala iti responsabilidad kadagiti kiddaw ti intaking, panagaramid 

iti listaan ti panaguray, ken panangpasayaat/panangidulin kadagiti aplikasion. 

 

Iti napalabas, dagiti hardinero ken dadduma pay a miembro ti publiko imbagada a saan a patas ti 

pannakaiwaras dagiti plot. Gapu ta ti Siudad ti mangmonitor iti pannakaiproseso ti aplikasion, 

masiguradomi ti patas ken napudno a pannakaited ti permit ti immuna a nagaplikar. Ti kaadda iti 

sentralisado a lokasion dagiti aplikasion iti permit ikkatenna met ti posibilidad  a saan a maymaysa ti plot 

ti maysa a tao iti nadumaduma a hardin. 

 

Ti dadduma pay a rason daytoy a panagbalbaliw ramanenna ti: panangnayon iti posibilidad a mai-digital 

iti masanguanan ti panagaplikar ken proseso ti panagbayad, panangaramid iti sentralisado a lugar dagiti 

nailista nga agur-uray a hardinero ken ti impormasion a pakakontakanda, ken panangipaay iti 

nasaysayaat a komunikasion kadagiti oportunidad a panaghardin.  

 

3. Apay a saan a mabalin nga imula iti daga dagiti kayo/nasanga a mulmula? 

Adu a hardinero ti nangibaga a maseknanda iti pagannurotan a mangkissay iti bilang ti kaykayo kadagiti 

pang-komunidad a hardin. Ket agpayso dayta – dagiti kayo ket kritikal nga imprastraktura a mangipaay 

iti nakaad-adu a benepisio, pakairamanan ti linong, pannakasagat ti danum, pannakakissay ti carbon, 

taraon, ken panangpapintas, sumagmamano laeng dagita. Daytoy ti rason no apay a kayatmi nga ituloy 

a palubosan dagiti kayo iti naisingasing a pagannurotan, ngem adda sumagmamano a kondision. Bilang 

partikular a pagarigan, dagiti kayo/nasanga a mulmula ket masapul a maimula kadagiti paso nga adda 

serrena iti baba. 

 

Ngem anian ta dagiti isyu a dagiti kayo ket maimula iti daga a naibangon iti daytoy a programa ket ad-adu 

ti disbentahena ngem dagiti benepisio. Dagitoy ti ramanenna: isyu iti kinatalged gapu kadagiti matinnag a 

sanga, di malapdan a panagputed no dumakkel dagiti kayo, panangbaliktad kadagiti plot nga adun ti 

ramutda, pannakalinong ti plot dagiti kaarruba, pannakakissay ti pannakailasin (ket ngarud, apektado ti 

seguridad dagiti plot ti hardin), ken dadaelan dagiti ramut dagiti tubo ken dadduma pay nga estruktura. 

 

4. Apay nga adda lima-pie a limit ti kangato ti alad, estruktura, ken mulmula? 

Ti obserbasion ti Community Garden Coordinator ken dagiti Garden Officer ket dagiti di unay makitkita 

wenno malinglingdan a mula ket nalaka a matakaw, pagyanan, ken di pang-hardin ti pakausaranna. Ti lima-

pie a limit ti kangato ket mangpasayaat iti kinatalged ta ad-adda a makita dagiti plot. Adda tendensia nga 

agtubo dagiti mula iti alad, a masansan a malingdan ti agpada a sikigan ken malimitaran ti nalawag a 

pannakakita ta malingdan agingga iti tuktok ti alad.  Importante a laglagipen a ti limit ti kangato ti alad ket 

maitunos iti kalikaguman ti Siudad iti panagala iti permit: https://www.honolulu.gov/dpp/permitting.html  

https://www.honolulu.gov/dpp/permitting.html


5. Apay nga agpapada ti pagannurotan para iti amin a hardin? 

Iti panaglabas ti tawtawen, dagiti indibidual a hardin nangaramidda kadagiti lokal a paglintegan tapno 

malitupan ti masarakan iti 1984 a Naamendaran a Pagannurotan & Regulasion. Ti baro a naisingasing a 

pagannurotan ket tapno masaklaw dagidiay a pagannurotan. Importante nga aniaman a pagannurotan 

a maipapan iti daytoy a programa ket maitunos iti proseso iti panagaramid iti pagannurotan tapno 

aniaman a panagsalungasing kadagitoy a pagannurotan ket legal a maipakat. Iti napalabas, saan nga 

inkapilitan a maipakat dagiti lokal a paglintegan. Maipakat ti amin a naisingasing a pagannurotan. Kasta 

met, gapu ta naan-anay nga implano ken inimbestigaranmi dagiti pagannurotan ken regulasion a mayat 

para iti nadumaduma a hardin, agpautto dagita. Nasaysayaatto met ti panangipaaymi iti agtultuloy a 

suporta kadagiti pagannurotan ken regulasion (kas iti panangsanay, mangigiya a dokumento, ken 

panangipatarus) para iti amin. 

 

Gapu iti dayta, ipalubos dagiti naisingasing a pagannurotan ti panagduduma dagiti hardin a mabalin a 

maibotos kadagiti lokal a paglintegan ti baro a hardin. Ti mabalin a pakausaran ti panangigiya dagiti baro 

a lokal a paglintegan ket masarakan iti Rebision iti Pagannurotan a page ti website-mi:  

https://bit.ly/hrcgp-rule-revision  

 

6. Apay a dagiti aplikasion para iti permit ti plot ket para laeng iti dua a tao? Mabalin kadi nga adu 

a miembro ti pamilia ti maaddaan iti bukod a plot? 

Imbaga kadakami dagiti Garden Officer a ti amin a nailista iti aplikasion ket masapul a responsableda 

amin a mangaywan iti plot-da ken surotenda dagiti pagannurotan (imbes nga adda kaduada a hardinero 

wenno “segundario” a hardinero nga addaan naiduma a responsabilidad). Dagiti naisingasing a 

pagannurotan limitaranda ti bilang ti tao a nainaganan iti maysa nga aplikasion ti permit a dua a tao 

laeng gapu iti daytoy a rason, gapu ta nalaka nga imanehar daytoy a bilang tapno mamonitor ti ayanda. 

Saanna a paritan daytoy dagiti addaan permit nga agawis iti gagayyem ken kapamilia a makipag-hardin a 

kaduada iti plot. Ngem, daytoy ti mangiparit kadakuada a mangtawid iti plot no ti makin-nagan iti permit 

baybay-an wenno panawanna ti programa. 

 

Kasta met, dagiti naisingasing a pagannurotan ikkatenda ti aniaman a dakes a sasao iti 

“sangakabbalayan” wenno “kapamilia”. Adu a miembro ti pamilia wenno sangakabbalayan ti mabalin 

nga addaan permit para iti sabali a plot. Isingasingmi daytoy a rebision ta saanmi a responsabilidad a 

depinaren no ania ti miembro ti pamilia, ken kayatmi a liklikan a paritan ti panang-access iti programa 

maibatay iti sosioekonomiko nga istatus. No linimitaranmi ti bilang ti plot iti maysa a sangakabbalayan 

(kas iti kaso iti1984 a Naamendaran a Pagannurotan & Regulasion), dagidiay ngarud kayana ti 

makapagsolo nga agbiag iti O‘ahu ket ad-adu ti access-da iti programa, a saan no kuan a patas.  

 

Naibaga kadakami a no dagiti miembro ti pamilia wenno sangakabbalayan makaalada iti adu a plot iti 

maysa a hardin, agresulta daytoy no dadduma a maymaysa a tao ti dayta a pamilia/sangakabbalayan ti 

mangaywan iti amin a plot-da. Takderanmi daytoy gapu iti tallo a rason: 

• Dagiti naisingasing a pagannurotan kalikagumanda a dagiti plot ket aywanan dagiti addaan 

permit iti dayta a plot. 

https://bit.ly/hrcgp-rule-revision


• Mabalin a mapasamak daytoy iti maysa a grupo dagiti aggagayyem, no kasano a kasta met iti 

maysa a grupo ti sangakabbalayan wenno pamilia. 

• Ti pakaigapuan daytoy nga isyu ket dagiti listaan ti aguray napno iti agur-uray a maragsakan a 

mangala iti maysa a plot a maikuna a “naurnong” iti daytoy a kaso. Sapay koma ta masolbarmi 

daytoy babaen ti panangpalawami iti programa. 

 

7. Kasano a maparitan ti di patas a panangtawid kadagiti plot? 

Mainayon iti panangyakar iti Siudad ti panangiproseso iti aplikasion, dagiti naisingasing a pagannurotan 

kissayanda ti risgo ti di patas a panangtawid kadagiti plot babaen ti panangisingasingmi kadagiti baro a 

pagannurotan. Umuna, isingasingmi ti pagannurotan a mangipalubos a mainayon ti maysa iti permit ti 

aplikasionda (no la ketdi sumaruno dayta a tao iti listaan ti panaguray). no kasta, sinoman kadakuada ti 

pumanaw iti hardin, ti nabati nga indibidual saan a makainayon iti sabali a tao. Maikadua, dagiti naisingasing 

a pagannurotan iyespesipikoda ti akem ti maysa a “katulongan” ket saanda a nairanta a temporario. 

 

8. Makaakarak pay kadi iti sabali a plot a naglukat? 

Dagiti naisingasing a pagannurotan limitaranda ti pannakayakar dagiti plot, tapno masurot ti 

maserbian-ti-umuna a polisia ti Siudad maipapan kadagiti permit. Kayat ti hardinero ti umakar, masapul 

a mangisubmitir iti baro nga aplikasion ti permit sa mainayon iti listaan ti panaguray. No ti kiddaw nga 

iyaakar iti sabali a plot ket maibatay iti panagkasapulan iti rasonable a pagyanan, mabalin ngarud a 

maaramid ti kiddaw iti Community Garden Coordinator. 

 

9. Apay nga adda maximum a gatad ti kuarta a nagyan iti bank account ti organisasion ti 

pang-komunidad a hardin? 

Kadagiti naisingasing a pagannurotan, dagiti pondo iti bank account ti pang-komunidad a hardin ket 

addaan iti maximum a $30 a maimultiplikar iti dagup a bilang dagiti plot. No madanon ti account daytoy 

a maximum, amin a bayadan dagiti agdama a miembro ket masuspinde agingga a maksayan ti amin a 

pondo iti baba ti maximum. Naibatay daytoy a pagannurotan kadagiti regulasion ti Siudad a 

mangipalubos kadagiti pang-komunidad a hardin nga agkolekta iti bayad para laeng iti espesipiko, 

napateg a panggep. No di nagastos ti naurnong a pondo, saandan a a makolekta para iti espesipiko a 

panggep. Nupay kasta, ti pang-komunidad a hardin mabalinna ti agkiddaw iti waiver manipud iti director 

a mangpataud iti pondo iti ngato ti maximum para iti maysa nga aprobado a panggep. 

 

10. Ania dagiti rason a mamonitor dagiti plot? 

Mamonitor dagiti plot tapno saan a malingdan ti dua a sikigan, limit a lima-pie a kangato (ti mulmula, 

pagkalatkatan, beddeng, alad, linong a lupot ken dadduma pay nga estruktura), kaykayo/nasanga a 

mulmula a nakapaso nga adda serrana iti baba, di natalged nga estruktura wenno banag/banag iti balay, 

delikado a mula, panagusar iti herbicide/pesticide, naurnong a danum, di mamonitor a panagsibug, 

peggad ti uram, basura, maus-usar a container ti surat, nakaro wenno masakit/ininsekto a mula, ken 

mulmula nga agtubo iti ruar ti beddeng ti plot.  

 

Kuna dagiti naisingasing a pagannurotan, “Kada hardinero masapul a pagtalinaedenna a saan nga 

ininsekto ti plot  ken ig-igid ti plot ken awan met koma dagiti nalungsoten a prutas ken natnateng.” 



Kanayonanna, “Kada hardinero masapul a regular a mantenarenna ti plot a naited kenkuana…” ken “No 

agtultuloy a saan a maas-asikaso ti plot iti nasurok nga uppat a lawas; wenno ti hardinero saanna nga 

impakaammo iti presidente ti pang-komunidad a hardin ti napaut a kaawanna, ti plot ket maibilang a 

nabaybay-an ket rugian ti director a bawien ti plot.” 

 

Dagiti narebisar a pagannurotan ken regulasion ti Honolulu Recreational 

Community Gardening Program ket naaramid tapno masolbar ti 

panagkasapulan ti dumakdakkel ken agbalbaliw a komunidad. Gapu iti 

maiprioridad ti kinatalged, patas, ekolohikal a sustainability, ken kinapudno, 

panggep dagitoy nga update nga ipasigurado a ti programan ket agtalinaed 

a ma-access, makaparagsak, ken makagunggona iti amin a makipartisipar. 


